
,ísafoldar‘ samkvæmm.
, 27. f. m. segir blaðið una hervarn- 

irnar og utanríkismálin í ritstjórnar- 
grein, sem heitir: Sameiginleg mál — 
dönsk mál,

„Það eru aldönsk mál, sem tdka 
ekkert lil Islands eða litið sem ekkert. 
Hervarnirnar snerta það ekki hót. 
Þær koma hvergi nærri Islandi .... 
Líkt niá segja um utanrikismálin. Pau 
snerta ísland að -öllum jafnaði nauða- 
lítið sem ekki neitt".

■ 13. þ. m. eru mál þessi orðin að 
íslenzkum stórmálum. Ritstjórinn 
segir þá í grein um hr. Jóh. Jóhann- 
esson og hr. Stef. Stefánsson, sem 
heitir: Hvernig þeir fóru með um- 
boðið,

„Stórmálin tvö, sem mest véltur á, 
utanríkismál og hervarnir, máttu þeir 
fela Dönum að fara með fyrir Islands 
hönd meðan um semur . . . .“

Þetta er svo sem ekkert nýtt um 
„Isafold,,. Svona hefir hún tekið í 
hvert mál síðan Heimastjórnarflokkur- 
inn varð í meiri hluta.

Hafi henni orðið á, að taka 
rétt í eitthvert mál, þá heflr hún óð- 

ara 'troðið þær undartektir sínar und- 
ir fótum.

Hérna eru dæmin af undirtektum 
hennar undir ýms lands mál.

Stjórnarbótarmálið.
í 41. tölubl. XXIX árg., sem út 

kom 2. Júlí 1902, ræður „ísafold" 
eindregið til að samþykkja frumvarpið 
til stjórnarbótalaganna frá 1903 óbreytt 
að öllu leyti. Greinin heitir:

Eins og það er, 
og er ritstjómargrein.

Þar segir meðal annars: „Eins og 
það er. Það eru orð sem taka af öll 
tvímæli. Og það er ekki annað en 
það, sem þjóðin tekur undir líka alt 
að því i einu hljóði. Á því er eng- 
inn vafi ... Ef nokkur ■ fyrirstaða 
verður á þingi að fá þetta frv. sam- 
þykkt óbreytt og orðalaust meira að 
segja, þá kemur hún frá þeim sem 
enga stjórnarbót vilja hafa og öðrum 
ekki . . . stækustu afturhaldsmönn- 
um, sem aldrei hefir verið alvara um 
neina stjórnarbót, en látið svona öðru 
hvoru h'klega við henni til málamynda, 
og til þess að fá heldur meiri hluta 
fyrir banvænum fleygum við hana“.

Þetta sagði „ísaf.“ um það leyti, 
sem aukaþingið kom saman 1902.

Þegar eftir þingsetningu varð það 
bert, að frumv. mundi reiða vel af. 
En þá sneri „ísaf.“ lika við blaðinu.

Fyrst vakti hún upp drauga móti 
frumv., sem hún kallaði „Hávarð 
höggvanda" og „Atla hinn ramma', 
sbr. greinirnar: „Einnar miljónar upp- 
gjöf og ríkisráðslögfestingin" í 47. 
tölubl., sem út kom 30. Júlí samæris 
og „Lögfestingin” í 48. tölublaði frá
2. Ágúst s. á.

Siðan hratt hún Einari Benedikts- 
syni og fleirum á stað, til að halda 
borgarafundinn alræmda 11. ágúst, en 
þóttist eðlilega hvergi nærri koma.

Og siðan hefir hún látlaust reynt 
að telja mönnum trú um að Heima- 
stjómarfyrirkomulagið væri hið versta 
glapræði og enda lúaleg landráð.

Ritsiminn.
Um hann sagði „Isaf.“ í 46. tbl. 

XXVTT árgangs, sem út kom 2. Maj 
1900:

„Það er með öllu óhjákvæmilegt, 
að ritsíminn breyti verzluninni hér á 
landi til stórra muna, og þær breyt- 
ingar hljóta allar að verða til batnaðar 
frá sjónarmiði alþýðunnar. . . . 
. . . af ritsímanum lílýtur arðvrinn 
að verða margfaldur við -kostnaðinn. 
Að ætla sér í spamaðarskyni, að hefta 
annað eins fyrirtæki, það er sýnilega 
á við líka gróðahnykkur eins og að 
tíma ekki að bera hæfilega mikið á 
túnið sitt“.

Það þarf ekki að minna á undir- 
tektir blaðsins undir þetta mál, eftir 
að Heimastjómin tók málið upp. Þær 
eru í full fersku minni.

Botnverpinga-sektirnar.
I 33. tölubl. XXXII. árg. „Isaf.“, 

sem út kom 7. Júní 1905 er grein 
sem heitir: „Veiði-sæld Heklu".

Þar segir meðal annars:
„Varla getur það vanreiðulaust heitið, 

að landssjóður hirðir allar sektir og 
annan arð af brotum botnvörpunga, 
en aðrir bera allan kostnað af strand- 
gæzlunni. — Það væri vissulega full- 
komin sanngirni, að þar væri einhver 
miðlun á gjörð“.

Þegar þing og stjórn hafði fram- 
kvæmt miðlunar-tillögu „Isaf.“, segir 
blaðið í 71. tölubl., sem út kom 26, 
Sept. s. á., um miðlunina, „að hún 
sé ein af mörgum afglöpum þingsins“.

Sambandsmálið.
I þvi heimtaði „Isaf.“ og dilkar 

hennar í Nóv. 1906 ekki annað en að 
ísland yrði viðurkent „frjálst sambands- 
land við Danmörk0, að það ætti at- 
kvæði jafnt Danmörku um það hver 
væri „sameiginleg mál“, og væri í 
öllum öðrum málum „einrætt með 
konungi um löggjöf sína og stjórn", 
sbr. Blaðamanna-ávarpið í „Isaf.“, 75. 
tölubl. XXXHL árg., sem út kom 14. 
Nóv. 1906.

Þegar vonir vakna um, að þessu 
öllu veröi framgengt, spennir „Isaf.“ 
bögann enn hærra, hóar saman Þing- 
vallafundinum sæla 1907, og miðar 
nú svo hátt, að hærra verður ekki 
miðað, sbr. .45. tölubl. XXXIV. árg., 
sem út kom 3. Júlí 1907, heimtar 
þar svo mikið, að engin hætta var á 
yflrboði, og ekki viðlit að fá því fram- 
gengt, eftir orðanna hljóðan.

Þingvallafundurinn, sem ekki var 

annað en flokksíundur „Isaf.“ heimt- 
aði, að Island skyldi verða frjálst 
sambandsland í konungs-sambandi við 
Danmörku með fullu jafnrétti og fullu 
valdi yfir öllum sinum málum, með 
sérstökum fána ogi sérstökum þegn- 
rétti.

Þetta er ált fengið með frumvarpi 
néfndarinnar, með öðrum orðum, alt 
sem Þingvallafundurinn fór fram á, 
nema eitt, sem sje það, að segja 
mætti þeim sáttmála er gjörður yrði 
við Dani upp að Öllu leyti, þar á 
meðal konungs-sambandinu og á Iwaða 
tima sem vœri, á sama árinu og hann 
væri gjörður, ef verkast vildi.

Alt fengið nema kórvillan um upp- 
sagnarréttinn á öllu saman, sem 
„Isaf." játaði um í næsta blaði, sbr. 
46. tölul. frá 6. Júli 1907, að „hefði 
mátt orða greinilegar, en gjört er í 
Þingvallaf undarsamþyktinni “. Ó vana- 
lega skýr játning á eigin ávirðingum.

Nú kallar „Isafold", nefndarfrumv., 
sem gefur Islandi kost á miklu meira 
en Jón forseta dreymdi nokkurntíma 
um, „ ómyn <Z<w-frum v. “, „ Gleypm 
hinn nýja" og fleiri háðungar- og 
skaprauna-orðum.

Vanaleg „Isafoldar" samkvæmni.
Vanaíegur ásteitingarsteinn ósann- 

sögulla mánna og óhreinskilinna, að 
rekast á það, sem þeir hafa áður sagt. 
Minnið, sem öllum er ómissandi, en 
tvísaga-mönnunum um fram alla aðra, 
er ekki alt af svo gott sem skyldi.

Vanaleg „ísafoldar“-samkvæmni alt- 
saman.

Og ekki óskiljanleg um mann, sem 
heldur því fram í fúlustu alvöru, að 
andakuklið „fyrirbrigðin dularfullu — 

séu gersamlega óyggjandi" sbr. „ísa- 
fold“ 24. tölublað, XXXII. árg. frá 3. 
Mai 1905. Ekki óskiljanleg um mann 
sem segir frá því á- prenti, að andar 
hafi gert holdskurð á krabbameins- 
sjúkum manni, og að maðurinn hafi 
dáið „fyrir óhapp", af því að komið 
hafi að honum „töluverður súgur“ sbr. 
„ísaf.“ 16. tölubl. XXXHI. árg. frá. 
17. marz 1906. — Ekki óskiljanleg. 
um mann, sem lætur Jónas Hallgríms- 
son og danska stórskáldið H. C. And- 
ersen yrkja önnur eins bögumæli eftir 
dauðan mann og þetta:

„Hann skildi eftir engin blóm 
við aldurtilans dyr 
sem höfðu ilm eða unaðsskrúð, 
en aðeins frostrósir,

sbr. „ísaf.“ 18. tölubl. XXXHI. árg. 
frá 24. marz 1906.

Með öðrum orðum ekkert undarlegt 
um mann, sem ékki getur verið með 
öllum mjalla, ef hann talar í alvöru.

En hitt er undarlegt og allsendis 
óskiljanlegt, að nokkur heilbrigður og 
skynsamur maður skuli leggja nokk- 
um trúnað á nokkurt orð manns, sem 
steypt hefir sér jafn-marga kollskíti og 
talað jafn oft óráð eins og ritstjóri 
„Isafoldar" hefir gert.

Þannig er ósamkvæmni „Isafoldar" 
bæði skiljanleg og óskiljanleg.

Alt eftir því, hvort á hana er litið 
frá sjónarmiði þess manns, sem hún 
rennur úr eða sjónarmiði þeirra manna, 
sem hún rennur i.

í einu orði „Isafoldar-samkvæmni“.

Ríki — Land.
„ Blaðtengslið “ Ingólfur, ísafold og 

Þjóðólfur halda því öll fram, að nefna 
hefði átt ísland nriki“ en ekki „land“ 
í sambandslagafrumvarpinu.

Þetta á að vera önnur aðalmeinsemd 
frumvarpsins.

En þessir vísu feður og ríkisréttar- 
fræðingar gleyma því

1. að ríki og land þýðir alveg sama. 
Til merkis um það má geta þess, að 
í konungsbréfi 16. Nóv. 1863 heitir 
Christian IX. þvi, að halda „Rigets 
Forfatningslove“, en í ríkistökubréfi 
Friðriks VHI. 30. Jan. 1906, sbr. Stj.t. 
1906, bls. 2, er talað um „Vort Lands 
Forfatning“. —Tvö orð. — Samahugtak.

2. gleyma þrimenningarnir því, að 

Danmörk er eins og ísland alstaðar 
kallað „land“ í frumvarpinu, en hvergi 
ríki, og

3. gleyma þeir því, að Þingvalla- 
fundurinn þeirra krafðist að eins, að 
Island yrði „frjálst land í konungs- 
sambandi".

Þjóðólfur getur þess með berum 
orðum 5. Júlí 1907, að Gísli nokkur 
Sveinsson, liklega kirkjufaðir Ingólfs, 
stúdent einn i Kaupm.höfn með því 
nafni, hafi borið fram breytingartillögu 
við 1. lið, að í staðinn fyrir „frjálst 
land í konungs-sambandi'* komi „sjálf- 
stætt ríki o. s. frv." „en eftir nokkrár 
umræður — segir blaðið — var sú 
breytingartillaga tekin aftur, vegná 
þess,. að nefndartillagan var talin 
full ákveðin".

. Svona var hljóðið í strokknum þá.

Stöðulögin.
Lög um hina sljórnarlegu stöðu íslands í ríkinu 2. janúar 1871.

Vér Chr. IX. o. s. frv. Gjörum 
kunnugt: Ríkisþingið hefir fallizt 
á lög þessi, og Vér staðfest þau 
með samþykki Voru:

1. gr. ísland er óaðskiljanlegur 
hluti Danaveldis með sérstökum 
landsréttindum.

2. gr. A meðan að ísland ekki 
hefir fulltrúa á ríkisþinginu, tekur 
það engan þátt i löggjöfinni um 
hin almennu málefni rikisins, en 

aftur á móti verður þess ekki kraf- 
izt, að ísland leggi neitt til hinna 
almennu þarfa rikisins, á meðan 
að svo á stendur. — Um það, hvort 
ísland eigi að hafa fulltrúa á ríkis- 
þinginu, verður að eins ákveðið 
með lögum, sem bæði hið almenna 
lögjafarvald rikisins og hið sér- 
staklega löggjafarvald íslands sam- 
þykkir.

. 3..gr. Hin sérstaklegu málefni 
Islands eru þessi:

1. Hin borgaralegu lög, hegn- 
ingarlögin og dómgæzlan er hér 
að litur, þó veröur engin breyting 
gjörð á stöðu hœstaréttar sem æsta 
dóms í íslenzkum málum án þess 
að hið almenna löggjafarvald rikis- 
ins taki þátt i þvi; — 2. lögreglu- 
málefni; — 3. kirkju- og kenslu- 
málefni; — 4. lækna- og heiibrigðis- 
málefni; — 5. Sveita- og fátækra- 
málefni; — 6. vegir og póstgöngur 
á íslandi; — 7. landbúnaður, fiski- 
veiðar, verzlun, siglingar og aðrir 
atvinnuvegir — 8. skattamál bein- 
linis og óbeinlínis; .— 9. þjóðeign- 
ir, opinberar stofnanir og sjóðir.

4. gr. Öll gjöld til alþingis og 
landsstjórnar, er snertir þau mál- 
efni, sem nefnd eru i næstu grein 
á undan, og þar á meðal eftirlaun 
þau sem nú eru goldin eða eftir- 
leiðis verða veitt islenzkum em- 
bættismönnum, er hafa fengið lausn 
frá embætti, eða ekkjum þeirra eða 
börnum, skulu talin. sérstakleg gjöld 
íslands.

5. gr. Til hinna sérstaklegu gjalda 
íslands skal á árihverju goldið úr 
rikissjóðnum 30,000 rd. tillag og i 
10 ár 20,000 rd. aukatillag, sem á 
þeim 20 árum, sem þá fara i hönd, 
verður fært niður um 1000 rd. á 
ári, þannig að það sé alveg fallið 
niður að 30 árum liðnum. — Auk 
afrakstursins af þjöðeignum íslands 
og opinberum sjóðum, og af bein- 
linis og óbeinlinis skattgjöldum,sem 
nú eru heimt saman eða eftirleiðis 
verða innleidd á íslandi, skal talið 

með hinum sérstaklegu tekjum ís- 
lands það endurgjald, vextir afláni 
og borgun upp í lán eða því um 
líkt, sem hvílir á íslenzkum sveita- 
félögum, stofnunum, embættum eða 
gjaldþegnumríkissjóðnum tilhanda. 
Öll skuldaskifti,sem verið hafa hing- 
að til milli ríkissjóðsins og íslands, 
eru hér með alveg á enda kljáð.

6. gr. Gjöldin til hinnar æðstu 
stjórnar hinna islenzku málefna í 
Kaupmannahöfn og sömuleiðis til 
póstferða milli Danmerkur og ís- 
lands skulu greidd úr rikissjóðn- 
um. Ef nokkurtgjald verður lagt 
á þessar póstferðir til hins sérstak- 
lega sjóðs tslands, verður jafnmik- 
ið dregið af árstillagi því, sem á- 
kveðið er handa íslandi í 5. gr.

7. gr. Þessi lög öðlast gildi 1. 
dag aprilm. 1871. Frá þessum tíma 
eru þau störf á enda, sem ríkis- 
þingið hingað til hefir haft á hendi 
um fyrirkomulag á hinum sérstak- 
legu tekjum og útgjöldum íslands.

jtefnðarfrumvarpið.
Uppkast aö lög’um

um ríkisréttar-samband') Danmerkur 
og íslands.

[Inngangur laganna, er þau hafa 
náð samþykki bæði rikisþings og 
alþingis og staðfesting konungs, 
orðist svo]:

Vér Friðrik hinn áttundi o. s. frv. 
Gerum kunnugt: Rikisþing Dan-

*) Breytt letur táknar nýmæli. 



merkur og alþingi tslendinga 
hafa fallist á og vér með samþykki 
voru staðfest eftirfarandi lög:

1- gr.
ísland er frjálst og sjálf- 

stætt land, er eigi verður af 
hendi látið. Pað er í sambandi 
við Danmörku um einn og sama 
konung og þau mál, er báðir 
aðilar hafa orðið ásáttir 
um að telja sameiginleg i lög- 
um þessum. Danmörk og Island 
eru því i ríkj a-sambandi, er nefn- 
ist veldi Danakonungs.

í heiti konungs komi eftir orðið 
»Danmerkur« orðin: »og Islandsx.

2. gr.
Skipun sú, er gildir i Danmörku 

um ríkiserfðir, rétt konungs til að 
hafa stjórn áhendi i öðrum lönd- 
um, trúarbrögð konungs, myndug- 
leika hans og um rikisstjórn, er 
konungur er ófullveðja, sjúkur éða 
fjarstaddur, svo og um það er kon- 
ungdómurinn er laus og enginn 
rikisarfi til, skal einnig gilda, að 
þvi er til Islands komur.

3. gr.
Þessi eru sameiginleg mál 

Danmerkur og íslands:
1. Konungsmata, borðfé ættmenna 

konungs og önnur gjöld til kon- 
ungsættarinnar.

2. Utanrikismálefni. Engirih þjóða- 
samningur, er snertir ísland sér- 
staklega, skal þó gilda fyrir ís- 
land, nema rétt stjórnarvöld ís- 
lenzk samþykki.

3. Hervarnir á sjó og landi ásamt 

gunnfána, sarnanb. þó 57. gr. 
stjórnarskrárinnar frá 5. jan.
1874.

4. Gœzla fiskiveiðaréttar þegnanna, 
að óskertum rétti Islands til að 
auka eftirlit með fiskiveiðum við 
ísland eftir samkomulagi við 
Dahmörku.

5. Fœðingjaréttur. Löggjafarvald 
hvors lands um sig getur þó veitt 
fæðingjarétt með lögum og nœr 
hann þá til beggja landa.

6. Peningaslátta.
7. Hœstiféttur. Þegar gerð verðúr 

breyting á dómaskipun landsins, 
getur löggj afarvald í s- 
lands þó sett á stofn innan- 
lands œðsta dóm í íslenzkum 
málum. Meðan sú breyting er 
eigi gerð, skal þess gætt, er sæti 
losnar i hæstarétti, að skipaður 
sé þar maður, er hafi sérþekk- 
ingu á islenzkri löggjöf og kunn- 
ugur sé islenzkum högum.

8. Kaupfáninn út á við.
4. gr.

Oðrum málefnum, semtaka bæði 
til Danmerkur og íslands, svo sem 
póstsambandið og ritsímasamband- 
ið milli landanna, ráða dönsk og is- 
lenzk stjórnarvöld í sameiningu. 
Sé um löggjafarmál að ræða, þá 
gera löggjafarvöld beggja landa út 
um málið.

5. gr.
Danir og íslendingar á íslandi 

og íslendingar og Danir i Dan- 
mörku njóta fulls jafnréttis.

Þó skulu forréttindi islenzkra 
námsmannatil hlunnindavið Kaup- 

mannahafnar háskóla óbreytt. Svo 
skulu og heimilisfastir íslendingar 
á íslandi hér eftir, sem hingað til 
vera undan þegnir herþjónustu á 
sjó og landi.

Um fiskiveiðar i landhelgi við 
'Danmörku og Island skulu Danir 
ög íslendingar jafn-réttháir með- 
án 4. atriði 3. gr. er i gildi.

6. gr.
Pangað til öðruvisi verður á- 

kveðið með lögum, er rikisþing og 
alþingi setja og konungur staðfestir 
fara dönsk stjórnarvöld einnig 
fyrirhönd íslands með mál 
þau, sem eru sameiginleg samkv.
3. gr. Að öðru leyti rœður hvort 
landið að f u 11 u öl l u m sínum 
málum.

7. gr.
Meðan ísland tekur engan þátt 

i meðferð hinna sameiginlegu mála, 
tekur það heldur ekki þátt í kostn- 
áði við þau. Þó leggur ísland fé 
á konungsborð og til borðfjár 
konungs-œttmenna, hlutfallslega 
éftir tekjum Danmerkur og íslands. 
Framlög þessi skulu ákveðin tyrir 
fram um 10 ár i senn með kon- 
ungsúrskurði, ei forsætisráðherra 
Dana og ráðherra íslands úndir- 
skrifa.

Rikissjóður Danmerkur greiðir 
landssjóði íslands eitt skifti 
fyrir öll 1,500,000 kr., og eru 
þá jafnframt öll skuldaskifti, sem 
verið hafa að undanförnu. milli 
Danmerkur og íslands, fulíkom- 
lega á enda kljáð.

8. gr.
Nú ris ágreiningur um það, 

hvort málefni sé sameiginlegt 

eða eigi, og skulu þá stjórnir beggja 
landa reyna að jafna hann með 
sér. Takist það eigi, skal leggja 
málið i gerð til f u 11 n a ð a r - 
ú r s 1 i t a. Gerðardóminn skipa 
fjórir ménn, er konungur kveður 
til, tvo eftir tillögu ríkisþingsins 
(sinn úr hvorri þingdeild) og tvo 
eftir tillögu a 1 þ i n g i s. Gerðar- 
mennirnir velja sjálfir oddamann. 
Verði gerðarmennirnir ekki á eitt 
sáttir um kosningu oddamannsins, 
er dómsforseti hœstaréttar sjálf- 
kjörinn oddamaður.

9. gr.
Rikisþing og alþingi getur hvort 

um sig krafist endurskoðunar 
á lögum þessum, þegar liðin eru 
25 ár frá þvi, er lögin ganga í gildi. 
Leiði endurskoðunin ekki til nýs 
sáttmála innan þriggja ára frá þvi, 
er endurskoðunar var krafizt, má 
heimta endurskoðun af nýju á 
sama hátt og áður að 5 árum 
liðnum frá þvi nefndur 3 ára 
frestur er á enda. Nú tekst ekki 
að koma á samkomulagi meðal 
löggjafarvalda beggja landa innan 
tveggja ára frá þvi endurskoðunar 
var krafizt i annað sinn, og á kv e ð- 
u r konuhgur þá með tveggja ára 
fyrirvara, eftir tillögu um það frá 
rikisþingi eða alþingi, að s a m - 
b a n d i n u um sameiginleg mát 
þau er rœðir um i 4., 5., 6., 7. og
8. tölulið 3. gr. skuli vera s 1 i t i ð 
að nokkrú eða öllu legti.

10. gr.
Lög þessi öðlast gildi ....

AtliiiiLgasenidii’.

Stöðulögin og nefndarfrumvarpið eru 
prentuð hér samhliða til þess að 
gjöra mönnum hægra um réttlátan 
samanburð milli þessara gagna.

Má þar af marka, hvort fyrirkomu- 
lagið sé betra, hið núverandi eða fyr- 
irkomulagið eftir frumv.

Við stöðulögin.
Danska löggjafarvaldið setti þau eitt. 

án íhlutunar íslendinga.
Það þykist því geta afnumið þau 

eða breytt þeim upp á sitt eindæmi.
Lögin gjöra ísland að hluta Dan- 

merkurríkis, að hjálendu.
.Þau fá Islendingum að eins umráð 

yfir nokkrum flokkum alinrilendra mála.
Og þau umráð voru meiri í orði en 

á borði meðan dómsmálaráðherrann 
danski gegndi ráðherraembætti Islands.

Við nefndarfrumvarpið.
Eftir því verður Island frjáls.t og 

sjálfstætt land, konungsríki í 
rífc/asambandi við Danmörk, sbr. 1. gr. 
og titil konungs.

Jafnframt er girt fyrir það, að land- 
ið verði nokkum tíma látið af hendi 
undan Islendingum, sbr. orðin „er eigi 
verður af hendi látið“ í 1. gr.

Því er játað, að landið hafi fullt 
og óskorað vald yfir öllum sínum 
málum, bæði hinum svokölluðu sam- 
eiginlegu málum og öðrum málefnum 
sínum, sbr. orðatiltæki 1. gr. „og þau 
mál, er báðir aðilar (ísl. og Danir) 
hafa orðið ásáttir zim að télja 
sameiginleg", og orðatiltæki 6. gr.: 
„að öðru leyti ræður hvort landið að 
fullu öllum sínum málum“.

Munurinn á meðferð „sameigin- 
legra“ mála, og annara mála verður að 
eins sá, að Islendingar gefa dönskum 
stjórnarvöldum u m b o ð til að fara 
með sameiginlegu málin eftir 3. gr. fyrst 
um sinn í 25 ár, sbr. orðatiltæki 6. gr, 
„fyrir hönd Islandsu og 9. gr.

Ö11 u m 'öðrtim málum en þeim, sem 
talin eru í 3. gr. ráða íslendingar 
einir, nema þeim, sem snerta bæði 
löndin, eins og póstsamband og síma- 
samband, og bæði löndin ráða jöfnu um.

Af 8 eða öllu heldur 7 sameiginleg- 
um málum, geta Islendingar einir sér 
og íhlutunarlaust af Dönum, tekið 
dómsvald hæstaréttar að’sér, 
þegar þeim þóknast.

Því er játað með uppsagnarréttinum, 
að þeir hafi

sérstakan þegnrétt, 
sérstaka landhelgi, 
sérstakt f 1 a g g og 
sérstaka peningasláttu.

Þeir geta flaggað, bæði á landi og 
i landhélgi með hvaða flaggi sem þeir 
vilja. Og eftir rúman mannsaldur 
geta þeir tekið öll þessi mál að sér 
til e i n k a umráða, þar á meðal siglt 
undir flaggi sinu til annara landa.

Þeir hafa ekki að eins jafnrétti við 
Dani, heldur meir en það í sumum 
efnum.

Þannig þurfa íslendingar ekki að 
leggja neitt fé fram til stjórnar sam- 
eiginlegu málanna, umfram lítilfjörlega 
konungsmötu.

Þeir þurfa hvorki að leggja fram fé 
né mannafla til varnar landinu. Þeir 
þurfa heldur ekkert að leggja fram til 
þess að verja landhélgi sína.

Og námsmenn þeirra eiga forgangs- 

rétt umfram Dani til mikilla hlunn- 
inda við háskólann.

Stjórn sameiginlegu málanna hlyti 
að kosta ísland um 100,000 kr.

Auk mannhættu, ef til ófriðar drægi, 
mundi hluttaka þeirra í hervarnakostn- 
aði móts við Dani kosta 549,052 kr. á 
ári (sbr. „Afturelding" Guðm. Hannes- 
sonar, bls. 73).

Útgjörð „íslandsfálka" eins kostar 
90—100,000 kr.

Og háskólastyrkur íslendinga er tal- 
inn nema um 35,000 kr. á ári.

Þessa miklu fjárupphæð, er gengi 
til stjórnar sammálanna, til landhelgis- 
varna og til hertýgja, alls um 750,000 
kr. á ári, getum vér með engu móti 
lagt fram sem stendur eða í náinni 
framtíð.

Og þótt vér ættum kost á láni, þá 
gætum vér ekki risið undir árlegri 
afborgun og v'óxtum. Lánið þyrfti að 

nema mörgum miljónum króna, að 
minsta kosti um 10 miljónum. Þó ekki 
væri gjörðir nema 8°/o á ári til af- 
borgunar og vaxta, þá þyrfti að a u k a 
s k a t t-tekjur landssjóðs fyrir það um 
800,000 kr., eða um 10 kr. á hvert 
mannsbarn í landinu, ungt og gamalt.

Stúdentar og aðrir unglingar, sem 
ekkert leggja til almenningsþarfa geta 
látið sér þetta í léttu rúmi liggja.

En hvað mundu ráðnir og rosknir 
menn, skattgj'aldendur landsins segja, 
ef löggjafarvald landsins færi að binda 
þjóðinni annan eins bagga að þarflausu.

Og hverjar mundi innanlandsfram- 
farirnar, þær framfarirnar, sem heill 
landsins byggist á, verða, ef vér fær- 
um að fieygja jafnmiklu fé í annan 
eins hégóma og hervarnir og landhelgis- 
vörn hlytu að verða hjá jafn fámennri 
og fátækri þjóð eins og íslendingar eru.

löiailiiilsíHtnar.
Þau eru talsvert drjúg yfir því land- 

varnarblöðin og bergmál þeirra „Þjóð- 
ólfur", að altaf berist áreiðanlegar 
fréttir af illum undirtektum manna út 
um landið undir frumvarp sambands- 
laganefndarinnar.

Þessar áreiðanlegu íréttir eru meira 
og minna ýktar og afbakaðar. Á öll— 
um þeim fundum sem haldnir hafa 
verið á Norðurlaridi, hafa að eins ör- 
fáir menn andmælt frumvarpinu, en 
stór-yfirgnæfandi meiri hluti verið því 
hlyntur. „Isaf.", „Ing.“ og „Þjóðólfur" 
gjöra úlfaldaúrmýflugu,þegar þau eru að 
geypa af andmælunum á fundunum á 
Sauðárkrók og í Hafnarfirði og hvað 
snertir umsögn þeirra mn framkomu 
Ólafs Briems, þá er hún biátt áfram 
ó s ö n n, þvi Olafur var alls ekki á 
Sauðárkróksfundinum og hefir ekki 
lýst neinu yfir um afstöðu sína í mál- 
inu, ekki einu sinni ákvarðað hvort 
hann bjóði sig fram við næstu kosn- 
ingar.

Það sanna um undirtektirnar mun 
vera það, að eftir þvi sem menn kynn- 
ast betur frumvarpinu, og sjá og heyra 
þær ástæður og skýringar sem nú eru 
komnar á málinu, þá hefir fylgi frum- 
varpsins farið dagvaxandi, og að sama 
skapi sljáfkað sá öldugangur sem æst- 
ur var upp á móti því á meðan það 
var öllum ókunnugt og hægt var að 
segja um það satt og logið, eftir því 
sem henta þótti. Nú fer að verða 
verra að skáka í þessu hróksvaldi van- 

þekkingar manna á frumvarpinu, enda 
mun óhætt mega segja, að andstæð- 
ingar þessi týni daglega tölunni. Og 
hið bezta vitni um yfirburði frumvarps- 
ins er það, að þeir sem ganga úr 
andstæðingatölunni eru einmitt þeirra 
helztu menn, — máttarstólparnir í 
því liði.

Vér þykjumst mega fullvissa lesend- 
ur vora um það, að eftir því semoss 
er bezt kunnugt um fylgi frurpvarpsins 
nú, bæði hér í höfuðstaðnum og út 
um land, þá sé óefað stór meiri hluti 
kjósenda því fylgjandi. Og fari fylgi 
þess vaxandi héðan af til kosninga til- 
tölulega við vöxt þess síðan það varð 
hér fyrst kunnugt, þá verður fylgi þess 
margfaldlega yfirgnæfandi. — Og sein- 
ast en ekki sizt má reiða sig á það, 
að haldi „ísafold" áfram að æpa að 
frumvarpinu og fylgismönnum þess, 
sem ekki mun þurfa að efast um, þá 
verður það óefað til þess, að hrinda 
frumvarpinu drjúgan spöl áfram á braut 
þess til sigurs við kosningarnar i haust.

„Irr-irr!“ — „Jeg bið menn ekki 
að hrópa „húrra" fyrir öðrum af nefnd- 
armönnunum en Skúla. — Til hinna 
segi jeg bara: Irr-irrl" Þetta er haft 
eftir Bírni gamla Jónssyni í Skúla- 
veislunni hjerna um kvöldið og hafði 
hann um leið og hann sagði það 
bandað út með hendinni.

Jeg hef orðið þess var, að menn ( 
skilja ekki þetta hjer í Reykjavík, 
tala um það eins og einhverja vit- 
leysu hjá gamla manninum og hlæja 
að því á hans kostnað.

En við sveitamennirnir skiljum 
þetta vel.

„Irr-irr!" er mál, sem við tölum 
daglega við vissar skepnur heima hjá 
okkur. Þegar Björn segir: „Irr-irrl" 
þá ætlast hann auðvitað til, að ein- 
hverjir hlaupi upp og segi: „Vóff! 
vóff!" og bíti í hælana á þeirn, sem 
hann bendir til.

Hverjum hann ætlar að gera þetta 
hjer, veit jeg auðvitað ekkert um.

En getur ekki einhver, sem við 
var, ráðið þá gátu?

Aðkomandi srnali.

UDWS-IIB(lralllW.
»Vort land« er málgagn hægri 

manna í Danmörku og er afar-reitt 
yfir gerðum sambandslaganefndar- 
innar. 15. f. m. fiytur það fyrstu 
greinina um málið, ritstjórnargrein. 
Það hrósar fyrst nefndinni fyrir það, 
hve fljótt hún hafi lokið starfi sínu, 
en segir siðan:

»En þar með er lika upptalið alt 
það hrós, sem hægt er að veita 
dönsku nefndarmönnunum. Nefnd- 
arálitið sýnir Ijóst og rækilega alt 
pað dugleysi, allan þann heigulskap 
og vesaldarskap, sem danska þjóðin 
er nú sokkin niður i undir hinni 
rikjandi stjórn og ekki verður úr 
bjargað«.

Tvær skoðanir, hvor annari gagn- 
stæðar, segir blaðið, að hér hafi 
mætst, önnur dönsk, en hin islenzk, 

en svo sé samkomulagi náð á þann 
einfalda hátt, að islenzka skoðunin 
verði alstaðar ofan á.

»Sameiginlegu málin«, segir blaðið, 
»verða framvegis þessi: Konungur, 
utanríkismál og hervarnir. Félags- 
lagsskapurinn um hið siðastnefnda 
er innifalinn í því, að Islendingar 
eru lausir við hervamarskyldu, bæði 
í landher og flota, og að Danmörk 
á alla tíð að annast gæzluna á fiski- 
miðum þeirra, sem þeim er svo 
mjög áríðandi. Þetta er með öðr- 
um orðum, að í raun og sannleika 
er ekkert sameiginlegt«. Um utan- 
rikismál kveðst blaðið ekki geta 
talað i þessu sambandi í neinni al- 
vöru. »Og þá er aðeins eftir fé- 
lagsskapur um konunginn. Hantt 
er sýndur með því, að titli konungs: 
»konungur Danmerkur« er breytt í 
»konungur Danmerkur og Islands!«.

»011 önnur . mál eru aðskilin«, 
segir blaðið, »eða geta orðið það í 
síðasta lagi eftir 37 ár.... Það er 
með öðrum orðum: I síðasta lagi 
eftir 37 ár geta Islendingar breytt 
samhandinu milli Islands og Dan- 
merkur í hreint persónusamband«.

»Og fgrir þessi merkilegu vildar- 
kjör á Danmörk að borga islandi 
V-/2 milj. kr.« . . »Fyrir að fá lög- 
unum breytt til hagnaðar íslending- 
um og eftir þeirra óskum á Danmörk 
að horga meira en hún áður hefir 
borgað. Því auðvitað er upphæðin 
í heilu lagi betri en árlegt tillag, sem 
svarar til rentu af henni. Hér við 
bætist svo, frá stjórnmálanna sjón- 
armiði séð, að með þessu varpar 
Danmörk frá sér hinu eina hentuga 

meðali til þess að verja sig gegn 
yfirdrifhum kröfum frá Islauds hálfu 
síðar meira.

»Lítum svo á heigulsskapinn hjá 
dönsku nefndarmönnunum i allri rök- 
færslu þeirra i nefhdarálitinu«, segir 
blaðið. »Til dæmis i flaggmálinul« 
Það hæðist að því, að þeir skuli hafa 
leyft hér »heimaílagg«. Greinin endar 
á þessum orðum: vNiður á við, 
altaf niður á uið — þangað til engin 
Danmörk er framar til!«.

Helsta málgagn hægrimanna í Dan- 
mörku, „Nationaltidende", flytur 13. 
júní svohljóðandi grein:

»Færeyingar verða fyrir órjetti.
Sambandslagafrumvarpið islenska 
sviftir Fœreyinga að 25 árum liðn- 
um helsta atvinnuvegi þeirra: fiski- 

veiðumim við Island.
Danska rikisþingið verður að taka 

i taumana.

Það er nú komið í Ijós, að í ís- 
lenska sambandslagafrumvarpinu er 
eitt atriði, sem nefndin hefur ekki 
veitt næga athygli.

Þetta atriði hefur vakið megna 
gremju í Færeyjum. Og það er ekki 
ástæðulaust.

Eyjabúar eru duglegir menn og 
dansklundaðir og hafa þeir með undr- 
un hlýtt á þær fregnir, að hægt sje 
að segja upp eftir 25 ár fæðingja- 
rjetti Dana á Islandi með þeim rjett- 
indum, er honum fylgja. Þetta hef- 
ur fyrir Færeyinga hvorki meiri nje 
minni þýðingu en það, að þeir hafa 

að þessum tíma liðnum ekki meiri 
ijett til fiskiveiða við ísland en út- 
lendingar, og að útgerð þeirra það- 
an frá ströndunum o. fl. er þar með 
lokið. — Til þess að taka strax af 
allan efa um það, hverja þýðingu 
þetta hafi, skulum yjer fræðá les- 
endur vora á því, að 10 þúsundir 
eyjamanna, af 14 þús. íbúum alls, 
eiga beina hlutdeild í fiskiveiðunum 
við ísland.

Nú má vera, að menn komi með 
þá mótbáru, að þetta (ákvæði í sam- 
bandslagafrumv.) geti alls ekki att 
sjer stað. Auðvitað hafi mennirnir 
ekki ætlað sjer að auka örðugleikana 
í h'fsbaráttu Færeyinga; þeir hafi ver- 
ið nægir áður.

En vjer skulum þá vekja athygli 
á því, að sá málaskilnaður, sem ráð- 
gerður er eftir 25 ár, nær yfir fiski- 
veiðarjettindi þegnanna, fæðingjarjett- 
inn, peningasláttu, hæstarjett o. fl., 

. og ennfremur, að í 5. gr. frumvarps- 
ins stendur þetta: Til fiskiveiða í 
landhelgi bæði við Danmörku og Is- 
land hafa Danir og Islendingar jafn- 
an rjett meðan 4. atn 3. gr. (eitt af 
þeim atriðum, er segja má upp eftir 
25 ár) er í gildi.

Til frekari fullvissu höfum vjer spurt 
um þetta einn af nefndarmönnunum 
— meir að segja einn af þeim sem 
best er um það fær, eins og menn 
munu játa, að skýra lagaákvæðin, 
prófessor og dr. jur. Matzen — og 
hefur hann frætt oss um það, að 
engin undantekning hafi verið gerð 
fyrir Færeyinga; þeir missi rjettindin, 
eins og aðrir íbúar konungsríkisins, 
þegar fæðingjarjetturinn sje afnum- 
inn.

Vjer höfum því miður ekki héim- 

ildarrit við hendina til þess að sýna 
með tölum, hvert tjón Færeyinga 
verður. En ætla má, að nægilegt 
sje að benda á, hve mikill hluti íbú- 
anna — stór meiri hluti þeirra — 
lifir á þessum fiskiveiðum, og að til- 
raunir manna hafa nú á síðustu ár- 
um hneigst í þá átt, að koma upp 
sameignarbátum, nægilega stórum og 
vel út búnum til þess að nota sjer 
fiskiveiðarnar sem best má verða. 
Ennfremur reka þeir Færeyingar, sem 
áður hafa aðeins stundað veiðar í 
nánd við Færeyjar á smábátum sín- 
um (sem annars eru góðir), nú fiski- 
veiðar við Island í fjelagsskap, — 
alt í skjóli þess fæðingjarjettar, sem 
þeir hafa hingad til haft þar, en þeir 
nú eiga að missa eftir 25 ár, efþessu 
átriði lagafrumvarpsins er ekki breytt.

Nú munu sumir segja: Já, en 25 
ár errLlangur tími og á honum get- 
ur'margt breytst. En því svörum 
vjer svo, að tyrir þjóð eru 25 ár 
ekki langur tími, og að - það, sem 
hægt er að hugsa sjer að'fyrir komi, 
áður sá tími sje út runninn, verði 
naumast í þá átt, að búast megi við , 
framlenging sambandsins um fæð- 
ingjarjett.

Menn verða að taka sjálfstæðis- 
þrá Islendinga með í reikninginn og 
svo þær hraðfara framfarir í efnalegu 
tilliti, sem nú eru komnar þar á fasta 
\ás.

Þegar 25 ár eru liðin, geta menn 
i verið vissir um, að íslendingar vilja 
lí vera út af fyrir sig — og sjer sjálf- 
1 Utn nægir. Nú sem stendur hafa þeir 

hagnaðinn af sambandinu, af því að 
efna-ástæður landsins eru enn eigi 
svo góðar, að það geti sjálft hafið í 
gildi og notað margar auðsuppsprett- 
ur sínar.

Eítir 25 ár verður það orðið fært 
um þetta, og þá mun ísland sjálft, 
eins og ekkert er undarlegt, ákveða, 
hverjum eigi að hleypa inn í nægta- 
búrið.

Því ísland er framtíðar-land. Það 
geta allir sjeð.

Og hvað gerir því þá til, þó það 
eigi sjálft að kosta löggæsluna á 
landhelgissvæðinu ? Nú sem stend- 
ur á það ef til vill örðugt með þetta; 
en varla eftir 25 ár.

En Færeyjar, sem vart eiga neina 
gullöld í vændum? Eiga þær að 
bíða tjón af þessu?

„Því hefur eftirtekt okkar ekki ver- 
ið vakin á þessu?" spurði prófessor 
Matzen oss. „Þarna höfum við set- 
ið 20 við að semja, og enginn hefur 
nefnt þetta".

Vjer getum svarað því einu, að 
nefndin sá sjálf dyggilega um það, 
að ekkert frjettist af gerðum henn- 
ar. Hvernig áttu menn þá að mót- 
mæla fyr en frumvarpið var opin- 
berlega kunnugt?

Nú höfum vjer bent á þennan galla, 
og væntum, að næsta ríkisþing taki 
málið alvarlega fyrir, ekki að eins til 
umræðu, heldur líka til endurbóta.

Svona líst nú Dönum á frumvarp- 
ið og alt af fjölgar þeim röddunum

meðal þeirra, sem þvkjir frumvarpið 
allt of gott handa tslendingum.

Blöð annarra þjóða eru sammála 
um að lofa frumvarpið. „Ham- 
borgar fréttablað", aðalblað Bismarks 
gamla segir t. d. 22. Maí, að enginn 
vafi sje á því að ísland verði eptir 

frumv. „jrjálst og sjálfstcett riki" 
og heimsblaðið „Times" Londori 
segir, að það veiti íslendingum „allt 
það sem þeir frekast geti óskað sjer".

Aðeins hér heima þykir sumurn 
frv. handónýtt.




